
kontra

Registratur tal-Kumpaniji

I1-Qorti :

1. Preliminari

Rat ir-rikors prezentat fit-30 ta” Gunju 2016 li jaqra hekk :—

1 1lli l-esponenti hija kreditrici ta™ Waste Control Services Limited (C
3843) kif jirrizulta mill-istatements tas-socjeta” rikorrenti (kopja annessa u
mmarkata Dok A) fis-somma ta” disgha u erbghin elf, mitejn u disa’ euro u tnejn
u sittin centezmu (€49,209.62) ;

2. Illi  r-Registratur intimat hassar minn fuq ir-Registru tal-



Kumpanniji l-isem tas-socjeta” kummercjali Waste Control Services Limited (C
3843) in ezercizzju tal-poteri moghtija lilu ai termini l-artikolu 325(2) tal-Kap
386 tal-Ligijiet ta” Malta ;

3. Illi s-socjeta” esponenti ma kellhiex konoxxenza ta” dan il-fatt u
konsegwentement ma setghetx toggezzjona ghal tali thassir minn fuq ir-Registru
tal-Kumpanniji ;

4. Illi s-socjeta” esponenti tixtieq tipprevalxxi ruhha mid-dritt koncess
lilha qua kreditrici li titlob lil din [-Onorabbli Qorti tordna li l-isem tal-
kumpannija hawn qabel indikata jerga’ jidhol fir-Registru tal-Kumpanniji u dan
ai termini tal-artiklu 325(4) tal-Kap 386 tal-Ligijiet ta”™ Malta ;

5. 1lli s-socjeta” kummercjali Waste Control Services Limited (C 3843)
ghandha assi li fughom jista™ jigi ezegwit il-kreditu tar-rikorrent u ghalhekk -
istess socjeta” esponenti ghandha interess illi l[-isem tal-kumpannija jerga” jidhol
fir-Registru tal-Kumpanniji.

Ghaldagstant in vista tas-suespost, is-socjeta” rikorrenti umilment titlob lil
din [-Onorabbli Qorti joghgobha :-

1. Tiddikjara li huwa xieraq li l-isem tal-kumpannija Waste Control
Services Limited jerga’ jidhol fir-Registru tal-Kumpanniji ;

2. Tordna i l-isem tal-kumpannija Waste Control Services Limited
jerga’ jidhol fir-registru u tikkundanna lill-intimat sabiex jaghmel [-istess ;

3. Taghti dawk il-provvedimenti kollha i jidhrilha xierqa sabiex
kumpannija u l-persuni l-ohra kollha jitqieghdu fl-istess pozizzjoni kemm jista’
jkun vicin dik li kieku l-isem tal-kumpannija ma kienx gie mhassar.

Bl-ispejjez kontra l-intimat.

Rat id-dokumenti 1i kienu prezentati mar-rikors promotur, flimkien mal-
lista tax-xhieda ndikati mir-rikorenti.

Rat ir-risposta li pprezenta l-intimat f1-20 ta® Lulju 2016 li tagra hekk :—




1lli I-kumpannija Waste Control Services Limited (C 3843) kienet giet
registrata fuq ir-Registru tal-Kumpanniji fil-25 ta™ Novembru 1977.

1lli mir-registrazzjoni tal-compliance sabiex il-kumpannija de quo tigi
regolata mill-Att dwar il-Kumpanniji, il-kumpannija Waste Control Services
Limited (C 3843) naqset mill-obbligi legali taghha illi tibghat kontijiet u prospetti
annwali lir-Registratur ghar-registrazzjoni ai termini tal-istess Att. Tant hu hekk
illi kontijiet annwali qatt ma ntbaghtu filwaqt li l-uniku prospett annwali li gie
sottomess igib id-data tas-sena 1998.

1l tali nuqqas serju u kontinwu ghal diversi snin kien raguni bizzejjed
sabiex ir-registratur tas-Socjetajiet jissoponi illi I-kumpannija in kwistjoni ma
kinitx qed topera jew tmexxi negozju, u ghalhekk seta” japplika id-
dispozizzjonijiet tal-Artikolu 325 tal-Att dwar il-Kumpanniji.

Illi in vista tas-suespost, ir-Registratur tas-Socjetajiet kiteb lill-
kumpannija ai termini tal-imsemmi artikolu 325 biex javza li [-isem taghha kien
ser jithassar minn fuq ir-Registru kemm il-darba ma tintwerix raguni valida biex
dan ma jsehhx. Ittri simili ntbaghtu wkoll lid-direttrici fl-indirizz personali
taghha.

Illi konsegwentement, ai termini tal-artikolu 325(2), fil-31 ta" Jannar
2014 ir-Registratur ipproceda bil-pubblikazzjoni ta” avviz fuq il-website
mizmuma minnu u f gazzetta li tohrog ta” kuljum. Madanakollu fit-terminu ta®
tlett xhur previst mil-ligi, la I-kumpannija, la l-uniku direttur taghha u langas xi
terzi persuni ma nfurmaw lir-Registratur illi kellhom xi interess illi I-
kumpannija tibqa fuq ir-Registru. Ghalhekk ir-Registratur tas-Socjetajiet mexa
sabiex thassar l-isem tal-kumpannija minn fuq ir-registru b’effett mit-30 ta™ April
2014.

1lli kif jidher car mill-fatti suesposti r-rikorrenti kellha bizzejjed zmien
kemm qabel kif ukoll wara I-pubblikazzjoni tal-avviz suespost, biex tinforma lir-
Registratur tas-Socjetajiet dwar xi nteress li seta” kellha sabiex din il-
kumpannija tibqa” fuq ir-registru, izda din baqghet inadempjenti.

1lli fil-kaz odjern ir-rikorrenti qeghda tibbaza t-talba taghha biex l-isem
tal-kumpannija jerga jitqieghed fuq ir-registru bhala kreditur ai termini tas-
subartikolu 4 tal-artikolu 325 tal-Att. Dan tal-ahhar jipprovdi illi tali rimedju
mitlub jista® jinghata biss jekk il-Qorti thun soddisfatta li jkun xieraq illi jsir
dan. Is-subartikolu 6 tal-istess artikolu jipprovdi illi minkejja illi I-isem tal-
kumpannija jkun thassar minn fuq ir-registru, ir-responsabbilta’ tal-kumpannija



u ta” kull ufficial u membru taghha ghandha tkompli u tista® tigi nforzata
dagslikieku l-isem tal-kumpannija ma kien qatt thassar minn fuq ir-registru.

1lli r-Registratur japprezza illi meta, f kaz bhal dan, ikun il-kreditur illi
jkun qieghed jitlob lill-Onorabbli Qorti illi l-isem tal-kumpannija jerga jitpogga
lura fuq ir-registru, dina I-Qorti m ghandhiex kontroll fuq l-agir tal-kumpannija
u tal-ufficjali taghha. Dan ghaliex Il-isem tal-kumpannija jkun qieghed jerga
Jjitpogga fuq ir-registru principalment ghall-beneficcju tal-kreditur.

1lli ghalhekk ir-Registratur qieghed umilment jissolleva illi jekk hu
possibbli meta tigi biex taghti s-sentenza dina [-Onorabbli Qorti ghandha
tikkunsidra illi ghandu jinstab bilanc bejn dak li jirrigwardja l-interessi tar-
registru pubbliku tal-kumpanniji, illi dan ma jispiccax b hafna kumpanniji fuqu
li m"ghandhom l-ebda attivita™ u li mhumiex in regola mal-Att u min-naha l-ohra
I-kreditur tal-kumpannija in kwistjoni illi l-interess tieghu jkun biss illi jigi
mhallas il-kreditu tieghu.

Dan salv kull provvediment iehor illi dina [-Onorabbli Qorti jidhrilha
xieraq u opportun fic-cirkostanzi partikolari ta dan il-kaz. Minghajr
pregudizzju, fkaz li dina [-Qorti jidrilha xieraq u opportun illi l-isem tal-
kumpannija jerga jitpogga fuq ir-registru, ir-Registratur umilment jissolleva illi
fis-sentenza ghandu jigi ndikat l-iskop, il-kondizzjonijiet u t-termini mehtiega.

Bl-ispejjez.

Semghet ix-xiehda ta® Clayton Azzopardi, Chief Financial Officer tal-
kumpannija rikorrenti fl-udjenza tal-4 ta” Ottubru 2016.

Rat id-digriet 1i tat fl-istess udjenza fejn halliet il-kawza ghal
provvediment ghal-lum.

11. Provi

Clayton Azzopardi kkonferma l-kontenut tar-rikors promotur u d-
dokumenti i kienu annessi. Stqarr illi kien hemm zmien fejn id-dejn 1i kellha s-
socjeta’ Waste Control Services Limited mas-socjeta” rikorrenti kien jithallas
b'certa regolarita’ Kkif jirrizulta mill-prospett esebit. Gara pero  li 1-hlasijiet
waqfu u minkejja t-tentattivi li saru sabiex jigu ripristinati ma sarux hlasijiet
ohra. Effett ta’ dan, ir-rikorrenti bdiet l-istharrig taghha u wara 1li ghamlet
indagni mal-intimat sabet li s-socjeta’ debtrici kienet thassret mir-Registru tal-




Kumpanniji. B'dan kollu r-rikorrenti ma kienet taf b xejn u kien ghalhekk tat
bidu ghall-provvediment tal-lum. Stqarr illi jekk l-isem tas-socjeta” debitrici
jibga® mhassar, ir-rikorrenti ma tkunx tista™ qatt tigbor il-kreditu taghha, ghad
li taf 11 hemm assi tas-socjeta” debitrici, bhall-vetturi 1i bih din kienet tmexxi n-
negozju taghha, 1i jidher illi ghadhom disponibbli sabiex fughom tezegwixxi 1-
kreditu taghha.

III. L-Art 325 tal-Kap 386

L-Art 325 huwa kompost minn seba” subartikoli u jaqra hekk :—

(1)  Meta r-Registratur ikollu raguni bizzejjed biex jahseb li kumpannija
ma tkunx ged tmexxi negozju jew ma tkunx qged topera, dan jista’ jibghat lill-
kumpannija ittra bil-posta fejn jistaqsi jekk il-kumpannija tkunx qed tmexxi
negozju jew tkunx qed topera.

(2)  Jekk ir-Registratur jircievi twegiba fis-sens li l-kumpannija ma
tkunx qed tmexxi negozju jew ma tkunx ged topera, jew jekk ma jircevix twegiba fi
zmien xahar minn meta jkun baghat l-ittra, dan jista’ jibghat lill-kumpannija
bil-posta u jippubblika avviz fil-Gazzetta jew fuq website mizmuma mir-
Registratur u fgazzetta li tohrog kuljum Ii c-cirkolazzjoni taghha tkun ghal
kollox jew principalment f ‘Malta li, feghluq tliet xhur mid-data ta’ l-ahhar
pubblikazzjoni ta’ l-imsemmi avviz, l-isem tal-kumpannija ghandu, kemm-il
darba qabel ma tintwerix raguni biex isir kuntrarju jew jekk ir-Registratur ikun
sodisfatt li hemm ragunijiet bizzejjed biex ma jipprocedix bit-thassir, jithassar
minn fuq ir-registru, u l-attiv tal-kumpannija jghaddi fidejn il-Gvern ta’ Malta.

(3) Jekk, fxi kaz fejn kumpannija tkun ged tigi stralcjata
volontarjament, ir-Registratur ikollu raguni bizzejjed biex jahseb jew li ebda
stralcjarju ma jkun qed jagixxi jew li l-affarijiet tal-kumpannija jkunu stralcjati
ghal kollox, u li l-prospetti li huma mehtiega li jsiru mill-istralcjarju skond I-
artikolu 322 tkunu tard b’sitt xhur jew iktar, ir-Registratur jista’ jippubblika fil-
Gazzetta jew fuq website mizmuma mir-Registratur u f gazzetta li tohrog kuljum
li c-cirkolazzjoni taghha tkun ghal kollox jew principalment f'Malta, avviz [
feghluq tliet xhur mill-ahhar pubblikazzjoni ta’ l-imsemmi avviz, l-istralc tal-
kumpannija ghandu, kemm-il darba qabel ma tintweriex raguni biex isir
kuntrarju, jitqies li jkun gie mitmum u konsegwentament [i [-isem tal-
kumpannija jithassar minn fuq ir-registru. Ir-Registratur ghandu jiehu hsieb
jibghat bil-posta kopja ta’ l-imsemmi avviz lill-kumpannija u lill-istralcjarju,
jekk ikun hemm. Malli jaghlaq l-imsemmi zmien ta’ tliet xhur [-istralc tal-
kumpannija ghandu, kemm-il darba qabel ma tintwerix raguni biex isir
kuntrarju, jitqies li jkun gie mitmum u r-Registratur ghandu jhassar l-isem tal-
kumpannija minn fuq ir-registru u l-attiv tal-kumpannija jghaddi fidejn il-
Guern ta’ Malta.

(4)  Jekk membru jew kreditur tal-kumpannija, jew xi persuna ohra



li fil-fehma tal-Qorti jkollha interess li thossha aggravata bil-fatt li l-isem tal-
kumpannija jkun thassar minn fuq ir-Registru bis-sahha ta’ dan l-artikolu, il-
Qorti, fuq rikors maghmul mill-membru jew kreditur jew minn dik il-persuna -
ohra, qabel ma jghaddu hames snin mill-pubblikazzjoni ta’ l-avviz tat-thassir
provdut fis-subartikoli (2) u (3), tista’, jekk tkun sodisfatta li jkun xieraq li l-isem
tal-kumpannija jerga’ jidhol fir-registru, tordna li dak l-isem jerga jidhol fir-
registru, u mal-konsenja ta’ kopja ufficjali ta’ l-ordni mir-Registratur tal-Qrati
lir-Registratur ghar-registrazzjoni, il-kumpannija ghandha titqies li kompliet bl-
ezistenza taghha daqslikieku isimha ma kienx thassar; u I-Qorti tista’ bl-ordni
taghha taghti dawk id-direzzjonijiet u taghmel dawk il-provvedimenti li jidhrilha
xierqa biex il-kumpannija u l-persuni l-ohra kollha jitqieghdu fl-istess pozizzjoni
kemm jista’ jkun vicin dik li kieku l-isem tal-kumpannija ma jkunx thassar. Ir-
Registratur ghandu minnufih ighaddi biex jippubblika avviz fil-Gazzetta jew fuq
website mizmuma mir-Registratur u fgazzetta li tohrog kuljum li c-cirkolazzjoni
taghha tkun ghal kollox jew principalment fMalta u l-isem tal-kumpannija jerga®
jidhol fir-registru.

(5) Avviz mibghut taht dan I-artikolu jista’ jigi indirizzat lill-
istralcjarju  fil-post tan-negozju jew fl-indirizz tieghu l-ahhar maghruf, u ittra
jew avviz li ghandu jintbaghat lil kumpannija ghandu jigi indirizzat lill-
kumpannija fl-ufficcju registrat taghha.

(6) Minkejja li l-isem tal-kumpannija jkun thassar minn fuq ir-registru
skond id-disposizzjonijiet ta’ qabel dan l-artikolu, ir-responsabbilita,
jekk il-kaz, ta’ kull direttur jew ufficjal iehor tal-kumpannija u ta’ kull membru
tal-kumpannija ghandha tkompli u tista™ tigi infurzata dagslikieku l-isem tal-
kumpannija ma jkunx thassar mir-registru.

(7)  Minkejja d-disposizzjonijiet ta’ l-artikolu 429(1), id-disposizzjonijiet
ta’ dan l-artikolu japplikaw ghal kumpannija [i x-xoljiment wu l-istralc
konsegwenzjali taghha jkunu regolati bl- Ordinanza.

Ir-rikorrenti bhala kreditrici tal-kumpannija Waste Control Services
Limited (C3843) qeghda tressaq it-talba taghha kif dedotta abbazi tal-Art 325(4)
tal-Kap 386. Jirrizulta li I-intimat ghadda ghat-thassir mir-registru tal-isem tal-
kumpannija Waste Control Services Limited, wara 1li ghadda z-zmien stabbilit fI-
Art 325(1) u (2). Huwa ben evidenti illi s-subartikoli tlieta (3), hamsa (5), sitta
(6) u sebgha (7) ma jghoddux ghall-kaz tal-lum.

IV. Risultanzi

Din il-Qorti tghid illi kien ippruvat ghas-sodisfazzjon taghha u sal-grad
rikjest mil-ligi illi l-azzjonijiet kollha i ha l-intimat fir-rigward tat-thassir tal-
kumpannija Waste Control Services Limited saru skont il-ligi.



Meqjus b'reqqa dak Ii jghid 1-Art 325(4) fl-isfond tal-fatti u cirkostanzi tal-
kaz, din 1l-Qorti tghid illi r-rikorrenti tikkwalifika sabiex tressaq l-istanza tal-
lum.

Edotta kif inhi bir-ragunijiet tar-rikorrenti, il-Qorti tqis i jkun xieraq li 1-
isem tal-kumpannija Waste Control Services Limited jerga’ jidhol fir-registru.

Ghaliex tifhem i1d-dmirijiet u l-esigenzi regolatorji tal-intimat, din il-Qorti
geghda tinsisti mar-rikorrenti illi taghmel kull sforz sabiex tfittex tirkupra in
toto jew in parte 1-kreditu taghha mill-assi tas-socjeta’ debitrici taghha. Il-Qorti
trid issib bilanc bejn l-interessi tar-rikorrenti u dawk tal-intimat li huwa fid-
dmir jassikura li s-socjetajiet registrati joqghodu mal-obbligi statutorji taghhom.

Ghalhekk il-Qorti qeghda tishaq mar-rikorrenti illi ghandha
tipprevalixxi ruhha miz-zmien li sejra taghti fil-provvediment taghha
tal-lum sabiex tirkupra l-kreditu taghha minghand is-socjeta’ debitrici.
Sejra timponi terminu ghaliex trid tassikura li r-rikorrenti ma toqghodx
lura u tagixxi fil-pront in tutela tal-interessi taghha. Ir-rikorrenti
ghandha tapprezza li 1-Qorti ma ghandha l-ebda kontroll li bil-fatt li 1-
isem tas-socjeta’ debitrici jerga® jidhol fir-registru, din is-socjeta” sejra
tottempera ruhha mal-obbligi taghha skont il-ligi. Huwa dmir tal-qorti
li fl-applikazzjoni tal-ligi tfittex u tipprova ssib bilanc gust.

Provvediment

Ghar-ragunijiet kollha premessi, fl-isfond ta” dak li nghad mill-
intimat fir-risposta tieghu, il-Qorti qeghda tipprovdi dwar it-talbiet tar-
rikorrenti billi, bl-applikazzjoni tal-Art 325(4) tal-Kap 386 tal-Ligijiet ta"
Malta, gqeghda tghid dan li gej :-

1. Tiddikjara li hija sodisfatta li jkun xieraq li l-isem tal-
kumpannija Waste Control Services Limited (C3843) jerga™ jidhol fir-
Registru tal-Kumpanniji.

2. Tordna li l-isem tal-kumpannija Waste Control Services
Limited (C3843) jerga® jidhol fir-Registru tal-Kumpanniji u jdum hekk
registrat ghal zmien sentejn b effett mid-data illi fiha r-Registratur tal-
Kumpanniji jaghmel ir-registrazzjoni skond kif sejjer jinghad.



3. Tordna lir-Registratur tal-Qrati sabiex sa zmien hmistax
(15)-il jum mil-lum jikkonsenja lir-Registratur tal-Kumpanniji kopja
ufficjali ta” dan l-ordni ghar-registrazzjoni.

4. Tordna lir-Registratur tal-Kumpanniji sabiex, fi zmien
hmistax (15)-i1 jum mid-data illi fiha r-Registratur tal-Qrati
jikkonsenjalu kopja ufficjali ta” dan l-ordni, jirregistra l-kumpannija
Waste Control Services Limited (C3843) fir-Registru tal-Kumpanniji u
minn dakinhar tar-registrazzjoni, dik il-kumpannija ghandha titqies li
kompliet l-esistenza taghha daqslikieku isimha ma kienx thassar.

5. Tordna lir-Registratur tal-Kumpanniji sabiex, fi zmien
hmistax (15)-il jum mid-data tar-registrazzjoni tal-kumpannija Waste
Control Services Limited (C3843) fir-Registru tal-Kumpanniji, ighaddi
biex jippubblika avviz fuq il-website mizmuma minnu u f'gazzetta li
tohrog kuljum 1i c-cirkolazzjoni taghha tkun ghal kollox jew
principalment fdawn il-Gzejjer, fejn jiddikjara illi l-isem tal-
kumpannija Waste Control Services Limited (C3843) rega® dahal fir-
Registru tal-Kumpanniji.

6. Tordna lis-socjeta” rikorrenti sabiex thallas l-ispejjez kollha
ta’ din il-procedura, inkluz dawk tal-esekuzzjoni tal-provvediment tal-
lum.

Onor. Joseph Zammit McKeon
Imhallef

Amanda Cassar
Deputat Registratur



